
Fyri júst sum einum ári 
síðani var Havna- og 
Vinnunevndin mælti til, at 
bátadráttir skuldu gerast 
á Vánni og á Borðoyarvík. 
Semja var somuleiðis um, at 
nevndarformaðurin, havna
stjórin og Norðoya Bjarging
arfelag skuldu gera uppskot 
um, hvar dráttir kundu 
gerast. 

Ætlanin var tá, at arbeiðið 
skuldi verða liðugt innan 1. 
mai í ár. Men so varð kortini 
ikki, tí á fundi fyri góðum 
tveimum vikum síðani kom 
ein onnur hugsan upp.

Á hesum fundi, har Atli S. 
Justinussen, ið er formaður 

í Havna- og Vinnunevndini 
var við, og ráðgevarar, umboð 
fyri Norðoya Bjargingarfelag 
og býarverkfrøðingin, varð 
nýggj staðseting av báta
dráttum tikin fram.

- Nýggju uppskotini lata 
upp fyri nýggjum bátapláss
um á landi, verður sagt úr 
býráðnum nú beint undan 
fundinum.

At gagni
Sambært tí nýggjasta upp
skotinum verður mælt  til, at 
bátadráttur verður gjørdur á 
suðursíðuni í bátahylinum á 
Borðoyarvík.

Mælt verður somuleiðis 

til, at bátadrátturin norðan
fyri Stórukei, sum í dag 
verður nýttur til kappróðurin 
á Norðoyastevnu, verður 
útbygdur.

- Á henda hátt kann 
hann eisini verða øðrum 
bátaeigarum at gagni, sam
stundis sum ætlanin um 
bátadrátt sunnanfyri Lítlu
kei – á tí sum verður nevnt 
á Heimarubryggju - verður 
slept, verður sagt.

snorri@sosialurin.fo

Standup skal 
longur upp Betri umstøður 

til bátarnar
Klaksvík: Hugskotið var 
gott. Standup-fólkini í 
góðum lagi og væl fyri
reikað. Og undirtøkan so 
mikið góð til tiltøkini, at 
ætlanin helst er at halda 
fram við teimum eina
ferð seinni.

Fýra fríggjakvøld 
henda seinasta mánaðin 
hava klaksvíkingar og 
mong onnur leitað sær 
í Leikalund, sum bjóðaði 
forvitnisligt undirhald 
við føroyingum.

Tað var Rasmus 
Steintórsson sum kom 
við hugskotinum, sum 
beinanvegin varð fagnað 

av teimum í Leikalund. 
Hesar dagarnar hava 
verið so ymisk fólk sum 
Ásbjørn Berthelsen, 
Sjúrður Skaale, Bárður 
Persson og Johan í 
Kollafirði.

- Tiltøkini eydnaðust 
sera væl, og eg haldi 
eisini at fólk hugnaðu 
sær. Tí vil eg avgjørt 
meta, at hetta ikki verða 
seinastu standup-show
ini í Leikalund, hevur 
Jógvan Andreas Joen
sen, leiðari í Leikalund 
greitt Rás2 frá.

snorri@sosialurin.fo

Oyggin stendur 
enn til at bjarga, 
men bert um 
skjótt verður 
borið at. 
(Brandur Sandoy, 
borgarstjóri 
á Sandi)

Í Skálafirði: Arbeitt verður 
framvegis við 3. byggistigi í 
samkomubygninginum Kelduni. 
Hetta snýr seg um skúlastovur, 
bókasavn, lærararúm o.a.

Sørvág: Í farnu viku undirskrivaðu 
borgarstjórin Sune Jacobsen og Jaspur 
Joensen undir sáttmála um framhaldandi 
at dagføra skúlan. Sambært 
www.sorvag.fo byrjar arbeiðið fyrsta dagin.

Suðuroy: Í kvøld verður fundur 
um nýggju námsætlanirnar 
og próvtalsstigan í 
Miðnámsskúlunum. Fólk úr 
Mentamálaráðnum greiða frá.

Vestmanna: Komandi 
vikuskiftið verður VT-Open 
hildin í skúlanum. Virðislønir 
verða lætnar bestu telvarunum, 
umframt ratingvirðislønir.

Klaksvík At tveir bátadráttir ikki vórðu gjørdir sum ætlað, 
verður nú bátaeigarum at gagni. Hetta málið er eitt teirra, 
sum er á skránni til býráðsfundin í Klaksvík týskvøldið

kring landið

UNDIRHALD
At Johan í Kollafirði er góður undirhaldari, 

fingu áhoyrarnir í fullsettu Spaniastovu 
fullgott prógv fyri, tá hann vitjaði her

LÆTTARI
Nógvir bátar eru í Klaksvík, og verður nú lættari at fáa hesar tiknar uppá land, tá tað er neyðugt

0,3 mió
Arbeiðið við bátadrátt
unum er mett at kosta 
300.000 krónur og skal 
fremjast í 2012. Tað skal 
fíggjast innan fyri íløgu
játtanina hjá Havna- og 
Vinnunevndini, har 3,1 
milliónir krónur eru sett
ar av.

Nú er málið so búgv
ið til endaliga støðu
takan í býráðnum. Og 
tað er í øllum førum tað, 
sum er sett á skrá til 
býráðsfundin í annað
kvøld.


